
SEMUA AHLI PIKM
(U/P: Pengarah Urusan)

YBhg. Tan Sri/Dato’ Sri/Datuk/Dato’/Datin/Tuan/Puan
SURAT EDARAN PIKM KE-25/2023:

JEMPUTAN MENYERTAI 2023 SOUTHEAST ASIA OUSTANDING
SECURITY PERFORMANCE AWARDS (OSPAS)

Dengan hormatnya perkara di atas dirujuk.

2. Seperti sedia maklum, PIKM telah mengambil bahagian dalam
Persidangan dan Pameran Antarabangsa IFSEC 2023 pada 16 hingga 18 Mei
2023 di ExCel, London. Semasa persidangan tersebut, PIKM telah mengadakan
perjumpaan bersama pihak penganjur bagi Outstanding Security Performance
Awards (OSPASs) yang berpengkalan di United Kingdom.

3. Sebagai makluman, OSPAs adalah program anugerah global bebas,
yang kini telah dijalankan di 17 buah negara dan disokong oleh persatuan-
persatuan keselamatan terkemuka dari seluruh rantau. OSPAs juga
menyediakan platform anugerah berprestij dengan mengiktiraf syarikat,
individu, produk dan inisiatif yang memberikan sumbangan, pencapaian dan
berkongsi amalan baik industri dalam sektor keselamatan.

4. Terkini, OSPAs bakal melancarkan 2023 Southeast Asia OSPAs yang
buat julung kalinya dianjurkan di Bangkok pada 10 November 2023.
Lanjutan itu, perbincangan susulan telah diadakan bersama pihak OSPAs dan
PIKM bersetuju menjadi rakan kerjasama tanpa melibatkan sebarang kos di
pihak persatuan dengan mempromosikan penyertaan ahli-ahli persatuan dalam
anugerah OSPAs.

5. Sehubungan, PIKM mengalu-alukan penyertaan ahli-ahli PIKM untuk
menghantar pencalonan secara percuma sempena penganjuran 2023
Southeast Asia OSPAs di Bangkok bagi kategori seperti berikut:

5.1 Outstanding In-House Security Manager/Director
5.2 Outstanding Contract Security Manager/Director
5.3 Outstanding Security Team

5.4 Outstanding Contract Security Company (Guarding)
5.5 Outstanding New Security Product

5.6 Outstanding Security Officer

5.7 Outstanding Female Security Professional

5.8 Outstanding Young Security Professional

5.9 Lifetime Achievement

6. Tarikh tutup pencalonan adalah pada 29 Ogos 2023 (Selasa). Berikut
merupakan pautan-pautan penting berkaitan pencalonan Southeast Asia OSPAs
Awards:

5.1 Penghantaran pencalonan: https://sea.theospas.com/entry-form/

5.2 Kategori dan kriteria: https://sea.theospas.com/enter/

5.3 Soalan lazim (FAQ): https://sea.theospas.com/fag/#How-much-
does-it-cost-to-enter

7. PIKM turut dijemput oleh pihak penganjur untuk mencalonkan seorang
wakil bagi menyertai barisan panel hakim profesional untuk menilai pencalonan
2023 Southeast Asia OSPAs pada tahun ini. Bagi tujuan tersebut, Ahli
Jawatankuasa PIKM bersetuju mencalonkan Puan Saliza Abdullah, Naib
Presiden PIKM sebagai panel hakim OSPA.

8. Pemenang akan diumumkan pada Majlis Penyampaian Anugerah 2023
Southeast Asia OSPAs yang akan diadakan pada 10 November 2023 (Jumaat)
bertempat di Carlton Hotel Bangkok.

9. Barisan finalis tidak diwajibkan hadir ke majlis penyampaian anugerah.
Walau bagaimanapun, jika syarikat tersenarai sebagai barisan finalis, pihak

penganjur amat mengalu-alukan kehadiran wakil syarikat untuk hadir bagi
menerima trofi OSPAs dengan kos sendiri.

Sekian, terima kasih.

Yang benar,

DATO” SRI HJ RAMLI BIN HJ YUSUFE
PRESIDEN

